
Tuzla, 2016. 

Na osnovu Statuta Asocijacije studenata Pravnog fakulteta Univerziteta u Tuzli, Skupština 
Asocijacije donosi i usvaja: 

 

POSLOVNIK O RADU SKUPŠTINE 

ASOCIJACIJE STUDENATA PRAVNOG FAKULTETA 

UNIVERZITETA U TUZLI 

 

Član 1. 

Poslovnikom o radu Skupštine Asocijacije studenata Pravnog fakulteta, Univerziteta u Tuzli (u 
daljem tekstu Poslovnik) uređuje se tok zasjedanja Skupštine Asocijacije studenata Pravnog 
fakulteta Univerziteta u Tuzli (u daljem tekstu Skupština), te prava i obaveze delegata 
Skupštine. 

 

Član 2. 

Skupština u skladu sa Statutom: 

a) donosi Statut i odlučuje o njegovim izmjenama i dopunama, 
b) donosi poslovnik o svom radu i o radu organa i radnih tijela Asocijacije, 
c) daje saglasnost na pravne radnje poduzete u postupku osnivanja Asocijacije, 
d) bira Predsjednika Asocijacije, Predsjedavajućeg Skupštine, Sekretara Asocijacije, te 

Predsjednika i članove Izvršnog vijeća, 
e) vrši izbor članova Nadzornog vijeća, 
f) bira počasne članove Asocijacije i vrši njihovo proglašenje, 
g) usvaja izvještaje o radu Asocijacije, Izvršnog vijeća ili izvještaje lica ovlaštenih za 

zastupanje i predstavljanje udruženja, 
h) odlučuje o pripajanju, razdvajanju, transformaciji, prestanku rada i drugim statusnim 

promjenama Asocijacije, 
i) donosi opšta akta Asocijacije, s tim što za donošenje pojedinih opštih akata može 

ovlastiti i Izvršno vijeće te Predsjednika udruženja, u skladu sa Statutom, 
j) donosi program rada Asocijacije i njegovih organa, 
k) usvaja finansijski plan za tekuću godinu i završni račun Asocijacije, 



l) donosi odluku o promjeni naziva Asocijacije, 
m) odluke po prigovorima i žalbama izjavljenim protiv odluka Izvršnog vijeća, 
n) donosi odluke o pohvalama 
o) odlučuje o svim pitanjima koja nisu u nadležnosti drugog organa. 

Član 3. 

Redovna Skupština se saziva najmanje sedam (7) dana prije njenog održavanja.  

Izuzetno, Skupština se može sazvati i u kraćem roku, ali ne kraćem od tri (3) dana od njenog 
održavanja. U ovom slučaju se saziva Vanredna Skupština. 

 

Član 4. 

Skupštinu saziva, dnevni red predlaže i radom Skupštine rukovodi Predsjednik Skupštine, a u 
njegovom odsustvu to čini Predsjednik Izvršnog vijeća, ukoliko ima pristanak Predsjednika 
Asocijacije. Delegati sazvani na sjednicu u odsustvu Predsjednika Skupštine mogu izglasati 
odlaganje sjednice do dolaska Predsjednika Skupštine. 

U radu Skupštine učestvuje i Sekretar udruženja, koji zajedno sa Predsjedavajućim Skupštine 
potpisuje zapisnik sa sjednice. 

 

Član 5. 

Predsjednik Skupštine, Predsjednik ASPF-a i članovi Nadzornog odobra smatraju se izabranim 
ako za njih glasa najmanje 2/3 prisutnih delegata Skupštine. 

Članovi Izvršnog vijeća se biraju prostom većinom. 

Predsjednik Skupštine, Predsjednik ASPF-a, članovi Izvršnog vijeća i članovi Nadzornog dobra 
smatraju se razriješenim dužnosti ako za njihovo razrješavanje glasa najmanje 2/3 prisutnih 
delegata Skupštine. 

 

Član 6. 

Odluke i zaključci donose se većinom glasova članova koji prisustvuju sjednici, ukoliko 
Statutom ili ovim Pravilnikom nije predviđeno da se za donošenje određenih akata ili izbor 
funkcija traži kvalifikovana većina. 

 

Član 7. 



Delegati Skupštine imaju pravo i obavezu da budu blagovremeno upoznati o održavanju 
Skupštine, uzmu učešće u predlaganju akata, biraju i budu birani u organe ASPF-a i na druge 
načine doprinose konstruktivnom radu Skupštine. 

 

 

Član 8. 

Glasanje na Skupštini se vrši javno aklamacijom „ZA“ ili „PROTIV“. 

Glasanje za izbor i razrješavanje sa dužnosti će se provesti tajnim glasanjem ukoliko to 
zahtijeva najmanje jedna trećina (1/3) delegata Skupštine. 

 

Član 9. 

O svim nedorečenostima u ovom Poslovniku, zadnju riječ na Skupštini ima Predsjednik 
Skupštine uz konsulataciju sa Sekretarom ASPF-a. 

 

Član 10. 

Ovaj Poslovnik stupa na snagu danom donošenja. 

 

Predsjednik Skupštine 

 


